
ராம உவாச ।
நமஸ்யே ஶிவமீஶாநம் விபு⁴ம் வ்யாபகமவ்யயம் ।
பு⁴ஜங்க³பூ⁴ஷணம் சோக்³ரம் ந்ரு’கபாலஸ்ரகு³ஜ்ஜ்வலம் ॥ 2, 32.25॥
யோ விபு:⁴ ஸர்வலோகாநாம் ஸ்ரு’ஷ்டிஸ்தி²திவிநாஶக்ரு’த் ।
ப்³ரஹ்மாதி³ரூபத்⁴ரு’க்³ஜ்யேஷ்ட²ஸ்தம் த்வாம் வேத³ க்ரு’பார்ணவம் ॥ 2, 32.26॥
வேதா³ ந ஶக்தா யம் ஸ்தோதுமவாங்மநஸகோ³சரம் ।
ஜ்ஞாநபு³த்³த்⁴யோரஸாத்⁴யம் ச நிராகாரம் நமாம்யஹம் ॥ 2, 32.27॥
ஶக்ராத³ய:ஸுரக³ணா ரு’ஷயோ மநவோऽஸுரா: ।
ந யம் விது³ர்யதா²தத்த்வம் தம் நமாமி பராத்பரம் ॥ 2, 32.28॥
யஸ்யாம்ஶாம்ஶேந ஸ்ரு’ஜயந்தே லோகா:ஸர்வே சராசரா: ।
லீயந்தே ச புநர்யஸ்மிம்ஸ்தம் நமாமி ஜக³ந்மயம் ॥ 2, 32.29॥
யஸ்யேஷத்கோபஸம்பூ⁴தோ ஹுதாஶோ த³ஹதேऽகி²லம் ।
ஸோர்த்³த்⁴வலோகம் ஸபாதாலம் தம் நமாமி ஹரம் பரம் ॥ 2, 32.30॥
ப்ரு’த்²வீபவநவஹ்ந்யம்போ⁴நபோ⁴யஜ்வேந்து³பா⁴ஸ்கரா: ।
மூர்த்தயோऽஷ்டௌ ஜக³த்பூஜ்யாஸ்தம் யஜ்ஞம் ப்ரணமாம்யஹம் ॥ 2, 32.31॥
ய: காலரூபோ ஜக³தா³தி³கர்த்தா பாதா ப்ரு’த²க்³ரூபத⁴ரோ ஜக³ந்மய: ।
ஹர்த்தா புநா ருத்³ரவபுஸ்ததா²ந்தே தம் காலரூபம் ஶரணம் ப்ரபத்³யே ॥ 2, 32.32॥
இதி ப்³ரஹ்மாண்ட³புராணே மத்⁴யபா⁴கே³ த்³வாத்ரிம்ஶாத்⁴யாயாந்தர்க³தம்

பரஶுராமக்ரு’தம் ஶிவஸ்தோத்ரம் ஸமாப்தம் ।
ப்³ரஹ்மாண்ட³புராண । மத்⁴யபா⁴க³ । உபோத்³தா⁴த । அத்⁴யாய 32/25-32॥

